Тиркеме № 1
Кыргыз Республикасынын Шайлоо жана референдум өткөрүү боюнча борбордук комиссиясынын 
2019-жылдын 26-июлундагы № 111 токтому менен БЕКИТИЛГЕН


ЖОБО

Аймактык шайлоо комиссияларынын төрагаларынын кеңеши жөнүндө

1. Жалпы жоболор


1.1. Аймактык шайлоо комиссияларынын төрагаларынын Кеңеши (мындан ары – Кеңеш) – бул шайлоо комиссияларынын Кыргыз Республикасынын шайлоо мыйзамдарында белгиленген ыйгарым укуктарын ишке ашырууга, Кыргыз Республикасында шайлоолорду жана референдумдарды уюштуруу жана өткөрүү жөнүндө мыйзамдарды өркүндөтүү жана колдонуу боюнча тажрыйба алмашуу жана сунуштарды иштеп чыгуу жолу менен шайлоолорду уюштуруу жана өткөрүү боюнча иштердин тажрыйбасын өркүндөтүүгө, шайлоолорду уюштурууну жакшыртууга көмөктөшүү максатында түзүлүүчү кеңеш берүүчү (консультативдик) орган. 

1.2. Кеңеш өз ишинде төмөнкүлөрдү жетекчиликке алат: Кыргыз Республикасынын Конституциясын, “Кыргыз Республикасынын Президентин жана Кыргыз Республикасынын Жогорку Кеңешинин депутаттарын шайлоо жөнүндө”,  “Кыргыз Республикасынын референдуму жөнүндө” Кыргыз Республикасынын конституциялык мыйзамдарын, “Кыргыз Республикасынын шайлоо жана референдум өткөрүү боюнча шайлоо комиссиялары жөнүндө”, “Кыргыз Республикасынын Жогорку Кеңешинин депутатынын статусу жөнүндө”, “Жергиликтүү кеңештердин депутаттарын шайлоо жөнүндө”, “Жергиликтүү кеңештердин депутаттарынын статусу жөнүндө”, “Жергиликтүү өз алдынча башкаруу жөнүндө” Кыргыз Республикасынын мыйзамдарын, Кыргыз Республикасынын башка ченемдик укуктук актыларын жана Кыргыз Республикасынын жана Кыргыз Республикасынын Шайлоо жана референдум өткөрүү боюнча борбордук комиссиясынын (мындан ары - КР БШК) чечимдерин.

2. Кеңештин негизги милдеттери

2. Төмөнкүлөр Кеңештин негизги милдеттери болуп саналат:
1) шайлоо мыйзамдарынын тажрыйбада колдонулушуна байкоо жүргүзүү, Кыргыз Республикасында шайлоолорго жана референдумдарга даярдануу жана аларды өткөрүү тажрыйбасын окуп-үйрөнүү жана жалпылоо;
2) шайлоо процессин жана мыйзамдарын өркүндөтүү, жергиликтүү өз алдынча башкаруу органдарына шайлоолорго даярдануу жана аларды өткөрүү, жарандардын укук маданиятын жогорулатуу боюнча сунуштарды жана сунуштамаларды иштеп чыгуу;
3) шайлоо тутумун өнүктүрүүгө, шайлоо процессинин катышуучуларын кабарландырууга, шайлоо комиссияларынын мүчөлөрүн жана  шайлоо комиссияларынын резервинде турган адамдарды окутууга көмөктөшүү.
2.2.  Кеңештин ишинин негизги багыттары төмөнкүлөр боюнча сунуштарды жана сунуштамаларды иштеп чыгуу болуп саналат:
1) өткөрүлүүчү шайлоолордун жана референдумдардын ачыктыгын жана айкындуулугун камсыздоо;
2) укук колдонуу тажрыйбасынын көйгөйлүү өңүттөрүн талкуулоо;
3) аймактык шайлоо комиссияларынын шайлоо жөнүндө мыйзамдарды, КР БШКнын ченемдик укуктук актыларын ишке ашыруу боюнча иш тажрыйбасын окуп-үйрөнүү;
4) аймактык шайлоо комиссияларынын шайлоо өнөктүктөрүн – республикалык жана жергиликтүү деңгээлдердеги шайлоолорду өткөрүүгө каржылык чыгымдарын пландоо жана жүзөгө ашыруу;
5) аймактык шайлоо комиссияларынын ишмердигин, алардын иштерин уюштурууну өркүндөтүү маселелери;
6)  шайлоо процессине жаңы инновациялык технологияларды киргизүү;
7)  шайлоочулардын укук маданиятын жогорулатуу маселелери боюнча иш-чараларды уюштуруу;
8) шайлоо комиссияларынын мүчөлөрүн жана шайлоо комиссияларынын (АШК, УШК) курамынын резервин окутуп-үйрөтүү жана алардын квалификациясын жогорулатуу;
9) төмөнкүлөрдү сыйлоого талапкерлерди көрсөтүү:  жүктөлгөн милдеттерди ак ниет жана сапаттуу аткарганы үчүн комиссиялардын мүчөлөрүн жана шайлоолорду жана референдумдарды уюштурууга жана өткөрүүгө көмөктөшкөн адамдарды;
10) шайлоо комиссияларынын компетенциясына тийиштүү башка маселелерди талкуулоо.

3. Кеңештин курамы, ишин уюштуруу

3.1. Кеңештин курамына төмөнкүлөр кирет: аймактык шайлоо комиссияларынын төрагалары – Бишкек, Ош шаарларыныкы, ар бир облустан экиден, КР БШК Төрагасы, КР БШК Төрагасынын орун басары (шайлоолорду уюштуруу маселелери боюнча).
3.2. Кеңештин курамы региондордон АШКлардын сунуштарынын негизинде КР БШКнын чечими менен бекитилет.
3.3. Кеңештин төрагасы Кеңештин жыйналышында Кеңештин мүчөлөрүнүн көпчүлүк добушу менен шайланат.
3.4. Облустардан өкүлдөрдү (АШКлардын төрагаларын) ротациялоо  Кеңештин мурдагы курамына катышпаган аймактык шайлоо комиссияларынын төрагаларынын арасында чүчүкулак кармоонун негизинде эки жарым жылда бир жолу өткөрүлөт.
3.5. Кеңештин жыйналыштары план боюнча, эреже катары, жылына экиден кем эмес жолу өткөрүлөт. Кеңештин жыйналыштарына КР БШКнын мүчөлөрү, КР БШКнын аппаратынын кызматкерлери катыша алат. Кеңештин жыйналыштарына жыйналыштын күн тартибиндеги маселелерди кароо учурунда катышуусу максатка ылайык болгон башка адамдар дагы чакырылышы мүмкүн. 
3.6. Кеңештин төрагасынын ыйгарым укуктары:
1) Кеңештин мүчөлөрүнүн сунуштарынын негизинде бир жылга иш планын жана Кеңештин кезектеги жыйналышынын күн тартибин түзөт;
2) Кеңештин жыйналыштарын өткөрүүнүн ордун, датасын жана убактысын аныктайт;
3) Кеңештин жыйналыштарына төрагалык кылат;
4) Кеңештин жыйналыштарынын чечимдерине, ошондой эле протоколдоруна кол коёт;
5) Кеңештин иш планынын жана чечимдеринин жүзөгө ашырылышын камсыздайт;
6) Кеңештин мүчөлөрүнө жана Кеңештин жооптуу катчысына тапшырмаларды берет.
3.7. Кеңештин ишин уюштуруу максатында анын биринчи жыйналышында жооптуу катчы – КР БШКнын аппаратынын кызматкери аныкталат, ал Кеңештин курамына кирбейт.
3.8. Кеңештин жооптуу катчысынын ыйгарым укуктары:
1) Кеңештин жыйналыштарын, жыйналыштардын күн тартибинин, Кеңештин иш планынын долбоорлорун даярдоону камсыздайт, зарыл материалдарды, анын ичинде Кеңештин чечимдерин даярдоону, ошондой эле иш кагаздарын жүргүзүүнү уюштурат;
2)  Кеңештин кезектеги жыйналышын өткөрүүнүн орду, датасы жана убактысы жана күн тартиби тууралуу Кеңештин мүчөлөрүн кабарландырат, аларды зарыл материалдар менен камсыздайт;
3) Кеңештин төрагасынын башка тапшырмаларын аткарат.
3.9. Кеңештин мүчөлөрү Кеңештин төрагасына Кеңештин иш планы, күн тартиби жана анын жыйналыштарын өткөрүүнүн датасы, маселелерди талкуулоонун тартиби боюнча сунуштарды киргизет, Кеңештин жыйналыштарына материалдарды, ошондой эле анын чечимдеринин  долбоорлорун даярдоого катышат. Кеңештин мүчөлөрү жыйналыштарга жеке өзүлөрү катышат жана өз ыйгарым укуктарын башка адамдарга өткөрүп берүүгө укуксуз.
3.10. Кеңеш Кеңештин жыйналышына киргизилүүчү маселелерди даярдоо үчүн курамына КР БШКнын, АШК, УШКлардын мүчөлөрүн киргизүү менен жумушчу топторду түзүүгө укуктуу. Бул маселелерди даярдоого белгиленген тартипте шайлоо комиссияларынын төрагалары, КР БШКнын аппаратынын кызматкерлери катыша алат.
3.11. Кеңештин ишин камсыздоону КР БШКнын аппаратынын тиешелүү башкармалыктары жана бөлүмдөрү ишке ашырышат.
3.12. Кеңештин ишин аткарууга зарыл чыгымдарды төлөө КР БШКнын, тиешелүү аймактык шайлоо комиссияларынын ишин камсыздоого республикалык бюджеттен бөлүнгөн каражаттардын, анын ичинде шайлоолорго даярданууга жана аларды өткөрүүгө бөлүнгөн каржы каражаттарынын эсебинен жана мыйзамдар менен тыюу салынбаган башка булактардан жүргүзүлөт.

4. Кеңештин иш тартиби

4.1. Кеңештин мүчөлөрүнүн жарымынан көбү катышкан учурда Кеңештин жыйналышы укук ченемдүү болуп саналат.
4.2. Кеңештин жыйналыштары, эреже катары, КР БШКнын имаратында өткөрүлөт. Кеңештин төрагасы көчмө жыйналышты өткөрүү жөнүндө чечим кабыл алышы мүмкүн.
4.3. Кеңештин чечимдери алар үчүн жыйналышка катышкандардын жарымынан кем эмеси добуш берген учурда кабыл алынды деп эсептелет. Өзгөчө учурларда Кеңештин чечими Кеңештин мүчөлөрүнүн добуштарын сурамжылап өткөрүү жана анын жыйынтыктарын сурамжылоо барагына киргизүү жолу менен кабыл алынышы мүмкүн. Сурамжылап добуш берүүнүн натыйжалары Кеңештин кезектеги жыйналышында баяндалат.
4.4. Күн тартибиндеги маселелерди кароонун натыйжалары протоколдо чагылдырылат.
Кеңештин чечимдери сунуштама мүнөзүнө ээ болот жана КР БШКнын мүчөлөрүнө, КР БШКнын аппаратынын кызматкерлерине, шайлоо комиссияларынын төрагаларына кабарланат.
Зарыл болгон учурда Кеңештин чечимдерин ишке ашыруу максаттарында КР БШКнын чечимдери кабыл алынат.
4.5. Кеңештин иши жөнүндө маалымат жана Кеңештин чечимдери КР БШКнын расмий сайтына жарыяланат.





Тиркеме № 2
Кыргыз Республикасынын Шайлоо жана референдум өткөрүү боюнча борбордук комиссиясынын 
2019-жылдын 26-июлундагы № 111 токтому менен БЕКИТИЛГЕН


АШК төрагалар Кеңешинин курамы 
	№
	Ф., аты-жөнү
	КР БШК/АШК

	1
	Шайлдабекова Нуржан Кармабековна
	КР БШК Төрагасы

	2
	Бекматов Абдыжапар Гапырович
	КР БШК Төрагасынын орун басары

	3
	Айдаров Манас Мусадинович
	Бишкек АШК

	4
	Муратов Абдижалил Абдыразакович
	Ош АШК

	Нарын облусу

	5
	Бакелов Темирбек
	Ат-Башы АШК

	6
	Тилемишов Темиркул
	Кочкор  АШК

	Чүй облусу

	7
	Джаманкулова Мира Кокуловна
	Ысык-Ата АШК

	8
	Бейшембаев Нурадил Намазбекович
	Москва АШК

	Талас облусу

	9
	Алыбаев Рызкулбек Жолдошб
екович
	Талас  АШК

	10
	Ташыбеков Самар Рахманкулович
	Талас шаардык АШК

	Ысык-Көл облусу

	11
	Чымыров Эрмек Уркалиевич
	Каракол АШК

	12
	Абдыкеримов Руслан Сарымсакович
	Тоң АШК

	Ош облусу

	13
	Жороев Абазхан
	Алай АШК

	14
	Абдивалиев Тагай
	Ноокат АШК

	Жалал-Абад облусу

	15 
	Чымынтаев Союзбек Каналбекович
	Кара-Көл АШК

	16
	Тилешов Куттубек Жумабекович
	Аксы АШК

	Баткен облусу

	17 
	Жалиев Нурлан Маматкаримович
	Кызыл-Кыя АШК

	18
	Айтбаев  Бахабидин Ташполотович
	Баткен АШК





